
MAXALLIY XOMASHYO (CALLIPTAMUS ITALICUS.L) ASOSIDABIOPOLIMER 

KOMPOZITSION MATERIALLAR OLISH VA ULARNING AYRIM XOSSALARI 

 

N.O. Maxkamova, B.Gʻ. Maxkamov, A.X. Xaitbaev 

 

Kirish. Hozirgi vaqtda inson salomatligi 

uchun biologik va ekologik toza xisoblangan oziq-

ovqat maxsulotlari hamda unlarning 

qo‘shimchalariga e’tibor va talab tobora ortib 

bormoqda. Shu bilan birgalikda, butun dunyo 

bo‘ylab olib borilayotgan ilmiy tadqiqot 

ishlarining asosiy qismi barcha uchun global 

muammo bo‘lib kelayotgan atrof muhit 

ifloslanishini oldini olish va uni bartaraf etishga 

qaratilmoqda[1-3]. Ushbu muammolarning asosiy 

qismi insoniyat tomonidan keltirib chiqarilayotgan 

chiqindilar tashkil etmoqda. Bu muammolarni 

bartaraf etishda tabiat inomlariga murojat qilish 

eng asosiy to‘g‘ri yechim bo‘ladi. Shu o‘rinda 

xitin moddasi hozirda dunyo aholisining e`tiborini 

o‘ziga jalb etib kelmoqda.  Xitin tabiatda 

tarqalishi bo‘yicha tselyulozadan keyin turuvchi 

biologik faol polisaxariddir [4]. Xitozan - tibbiyot, 

farmatsevtika va oziq-ovqat sanoatida biologik 

faol qo‘shimchalar sifatida foydalaniladi. Ular 

orasida ayniqsa plyonka materiallari alohida 

ahamiyatga egadir [5]. 

Xitin va uning hosilasi xitozan 

hasharotlardan asosan kimyoviy ekstraktsiyalash 

usuli orqali ajratib olinadi. Ushbu usul ananaviy 

kimyoviy usul xisoblanib, xitozan moddasini 

yuqori unum va qo‘shimcha komponentlardan 

toza holatda ajratib olishda oddiy va arzon 

xisoblanadi. 

Material va metodlar. Hasharotlardan  

xitin ajratib olishda manbaa sifatida Calliptamus 

italicus.L tanlab olindi. Undan kimyoviy usullar 

yordamida(deminerallash, deproteinlash, 

deatsetillanish) jarayonlarini ketma-ket amalga 

oshirib xitin hosilasi boʻlgan xitozanga 

oʻtkazdirildi (1-rasm).  

 
1-rasm.Сallitamus italicus. L asosida ananaviy 

usulda xitozan ajratib olish texnologiyasi 

 

Deminerallash jarayonida hasharotlar 

tarkibidan mineral qismi olib tashlandi.  

Deproteinlash jarayonida xitin biopolimeri ishqor 

eritmasi yordamida oqsil komponentlaridan 

tozalandi. Ayni bosqichda toza xolatdagi xitin 

ajratib olinib, so‘ngra uning faolligini oshirish 

maqsadida deatsetillanish bosqichi o‘tkazdirildi. 

Deatsetillanish jarayoni xitozan uchun 

juda muhim bo‘lib, uning tarkibidagi atsetatamid 

guruhi amin guruhiga almashinishi natijasida 

atsetat guruhi molekula tarkibidan chiqarib 

yuboriladi. 

Tabiiy biopolimerning molekulyar 

massasini kopilyar viskozometrik yordamida 

aniqlandi. Bunda, xitin va xitozanning molekulyar 

massasi manbaa turi va ekstraksiya usullariga 

qarab turlicha qiymatga ega bo‘lisi kuzatildi. 

 
a)                                   b) 

2- rasm. a) xitozan /sirka k-ta kompoziti, b) xitozan/ 

sirka k-ta/ZnO kompoziti 

Xitozan asosida kompozitsion plyonka 

materiallarini olishda og‘irligi 355 kDa ga teng 

bo‘lgan xitozanning 1% li sirka kislotadagi 1% 

eritmasidan foydalanildi. 

Natija va tahlillar. Xitozanning 

deatsetillanish darajasi (DAD) o‘z navbatida 

xitozanning eng muhim kimyoviy va biologik 

faolliklariga ta`sir etuvchi parameter 

hisoblanganligi sababli Calliptamius italicus.L 

asosida olingan xitozan tarkibini CHNS elementar 

analiz qilish orqali uglerod va azotlarning foiz 

miqdori aniqlandi (1- jadval). 
 

1- jadval 

Calliptamius italicus.L asosoda olingan CHNS 

element analizi 

C (%) H (%) N (%) S (%) 

41.15 7.736 7.65 0.044 

 

Olingan natijalar asosida DAD =86,7% 

ekanligi quydagi formula asosida hisoblab topildi. 

 
Calliptamus italicus.L asosidan ajratib 

olingan xitozanning molekulyar massasini 

aniqlash maqsadida, uni kapilyar viskozometr 

yordamida xarakteristik qovushqoqligi xisoblab 

topildi 3-rasm. 

 
3-rasm. Calliptamus italicus. L asosidan olingan 

xitozanning xarakteristik qovushqoqlik 

diagrammasi 

 

Olingan natijalarni Mark Hauvink 

formulasiga qo‘llash orqali Calliptamusitalicus.L 

asosida ajratib olingan xitozanning molekulyar 

massasi 355 kDa ekanligi aniqlandi. 

Calliptamus italicus.L asosidan ajratib 

olingan xitozanning kristallik darajasini aniqlash 

uchun XRD analizi o‘rganilganda olingan 

ma`lumotlar shuni ko‘rsatdiki, xitozan 9.56o va 

20.21o da ikkita kengaygan cho'qqiga ega bo’lishi 

kuzatildi (4- rasm). 

 
4-rasm. Calliptamus italicus. L dan olingan  xitozan 

XRD 

 

Xitozanning XRDda xosil qilgan 

cho‘qqilari odatda10o va 20o atrofida ikkita 

xarakterli cho‘qqilar hosil qilishi to’g’risida 

ma’lumotlar keltirilgan. Xitozanning turli 

xarakterli cho‘qqilarga ega bo‘lishini xitinning 

olinish manbaiga bog‘liq deb izoxlash mumkin 

[6]. 

Ajratib olingan xitozan va uning 

kompozitsion materiallarining identifikasiyalash 

uchun IQ spektr tahlili oʻtkazildi (5-rasm). 

Calliptamus italicus.L asosidan ajratib olingan 

xitozanni IQspektroskopiya usuli orqali o‘rganish 

natijalari shuni ko‘rsatdiki, 5-a) rasmda 

xitozanning tarkibida mavjud bo‘lgan funksional 

guruhlariga tegishli valent va deformatsion 

tebranishlar: 3358 cm-1daOH, 3295 cm-1daNH2, 

1647 cm-1da amin II uchun, 1583cm-1amin guruhi 

uchun, 1059 cm-1daC-O ga tegishli, 1027 cm-1 -

NH(C=O) bog‘iga xos bo‘lgan bog‘ tebranishlari 

namoyon bo`ldi. 

 
a) 

 
b) 

5- rasm. a) xitozanning IQ spektroskopiyasi; b) 

xitozan/sirka k-ta plyonka namunasining IQ 

spektroskopiyasi 

5-b) rasmda xitozanning sirka kislotasida 

hosil qilgan plyonka materianining IQ 

spektroskopiyasidagi xos signallari yo‘qolmay 

saqlanib qoldi va 1647sm-1 dan 1595 sm-1ga 

hamda 1583 sm-1 dan 1515 sm-1 sohaga biroz 

siljishlar kuzatilib, kengaygan signallar namoyon 

bo’ldi. 

 
6-rasm. Xitozan plyonka materialining 

parchalanishini muhit va vaqtga bog`liqligi 
 

Xitozan plyonka materiallarining 

bioparchalanuvchanlik xossalari. Xitozan asosida 

olingan plyonka materiallarining tuproqlar ostida 

parchalanishining muhit va vaqtga bog`liqligi 

o`rganildi. Bunda olib borilgan kuzatishlar  

mobaynida xitozan plyonkalarining kuchsiz 

ishqoriy muhit ta`sirida qisqa vaqt ichida tez 

parchalanishi, neytral muhitda esa  ishqoriy 

muhitga nisbatan ko`proq vaqt talab etishi 

aniqlandi (6–rasm). 

Olib borilgan tajribalar, tayorlangan 

plyonkalar kislotali sharoitda nisbatan osonroq 

parchalanishini ko’rsatdi. Kuzatishlar davomida 

har bir muhit ta`sirida ham xitozan 

plyonkalarining to‘liq bioparchalanuvchanlik 

xossalari o‘rganildi. 

Xulosa. Yuqoridagi keltirilgan natijalar 

asosida Calliptamus italicus.L tarkibidan ajratib 

olingan xitozanning deatsetillanish darajasi 

manbaa turiga, vaqtga, xaroratga va boshqa 

omilllarga bogliq bo’lishi; fizik tadqiqot usullari 

natijalari, xitozan va uning asosida olingan 

plyonka materiallari kompozitsion material 

ekanligi; Calliptamus italicus.L asosida ajratib 

olingan xitozandan ekologik toza 

bioparchalanuvchan plyonka materiallarini olish 

mumkin ekanligi haqida xulosa qilish mumkin.

Hasharotlar vakili xisoblangan Calliptamus italicus.L dan xitin olindi. Uning qovushqoqligini 

xisoblash orqalimolekulyar massasi 355 kDa ekanligi aniqlandi. Xitozan tarkibini CHNS elementar analiz 

qilish orqali uglorod va azotlarning foiz miqdori natijalari asosida DAD=86,7 % ekanligi aniqlandi. Xitozan 

va u asosida olingan plyonkali kompozit materiallarning XRD, IQ spektr natijalari o‘rganildi. Olingan 

plyonkali kompozit materialning tuproq ostida bioparchalanuvchanligi turlicha pH muhitlarida o‘rganildi. 

Ключевые слова: Calliptamusitalicus.L, хитин, хитозан, композиционный материал, пленка, 

вязкость. 

Хитин был получен из Calliptamus italicus.L, который является представителем насекомых. 

Рассчитав его вязкость, определили его молекулярная массу, который составляет 355 кДа. С 

помощью CHNS элементного анализа состава хитозана получены результаты процентного 

содержания углерода и азота, из котoрых был определен СДА=86,7%. Исследованы результаты РФА, 

ИК-спектроскопии хитозана и пленочных композиционных материалов на его основе. Исследована 

биоразлагаемость полученного пленочного композиционного материала под почвой в различных рН 

средах. 

